
OTTUBRU -  IX-XAHAR TAR-RUŻARJU U L-MISSJONI 

Ġuża tgħid li l-Madonna qaltilha,  “Ir-rużarju għandu jingħad kuljum qalb 
il-familji u jingħad bid-devozzjoni… min iżebbeġ ir-rużarju, idejh 
jimtlewlu bil-barka t’Alla.  Dawk is-sinjali taż-żibeġ tar-rużarju l-Mulej 
jibdilhom f’ġawhar prezzjuż.” 

Ġuża tgħid ukoll, “Għandu jsir it-
talb, nibdew nirrikkorru għand il-
Madonna, ngħaddu tant żmien 
quddiem it-television, m'għandniex 
norqdu mingħajr rużarju, dak ir-
rużarju qaddis u mbierek li trid il-
Madonna.  Meta ngħiduh b'intenzjoni 
tajba r-rużarju jaqlalna żgur il-
grazzji.” 

Dwar il-missjoni, 
Ġuża tgħid hekk, “Issa ħa nitlob ftit għall-bżonnijiet tal-
missjoni.  Min għandu l-ġid, min għandu x'joffri għall-
missjoni, joffri.  Jiena l-missjoni meta kont aħjar milli 
jiena u meta kien ikolli xi sold f'idejja kont 
noffrihulhom bis-sabar u bil-qalb u anka issa, tafux!...  
Għandna nitolbu ħafna għall-bżonnijiet tal-missjunarji 
biex ikomplu bil-qalb ixerrdu dak kollu illi Ġesù ġie fid-
dinja għalih, ixerrdu  l-evanġelju mqaddes Tiegħu.  Jekk 
jista' jkun inkomplu nxerrdu dan l-evanġelju ma'l-erba' 
parti tad-dinja.   Għandna nitolbu ħafna għall-bżonnijiet 
tal-missjunarji biex Alla jimlihom bl-imħabba u bil-

kuraġġ... ħalli lil dawk li huma 'l bogħod minn Alla jsiru  ħaġa waħda  bħall-
aħwa, u kulħadd jemmen fil-Ħallieq tagħna,  fil-Mulej tagħna, fi Kristu li 
fdiena  u jrid iwassalna fil-mergħat ta' dejjem.  Meta ngħaddu d-dinja u nkunu 
fil-grazzja t'Alla inkunu fil-mergħat ta' dejjem, bħal dawk in-ngħaġ li jkunu 
qegħdin ġo art għammiela, jieklu l-ħaxix aħdar u sabiħ u bnin u tajjeb.  Aħna 
ma għandna xejn fid-dinja isbaħ u akbar minn ruħna...  Bit-tajjeb li nagħmlu 
nakkwistaw għal ruħna dak il-post fis-sema pajjiżna...” 

 
NOVEMBRU -  IX-XAHAR TAL-ERWIEĦ 

Ġuża tgħid, “Naħsbu f’ruħna, naħsbu f’Alla 

għax ma nafux meta ħa mmutu.  Naħsbu fil-

Mulej Alla ta’ l-Eżerċiti, fil-Mulej Ġesù ta’ 

l-Ewkaristija sabiex jeħlisna mid-dlamijuiet 

li għandna f’Malta u fid-dinja kollha. 

X’jiswielek li għandek flus kemm trid jekk 

wara mewtek ma tkunx tista’ ssarrafhom fil

-bank tal-Ġenna?  Il-flus għandna ninqdew 

bihom imma ma norbtux qalbna magħhom. 

X’jiswielek li fid-dinja tgawdi fama tajba 

jekk wara mewtek issib li għandek fama 

ħażina quddiem il-Ħallieq tiegħek? 

X’jiswielek li inti mdawwar bis-sefturi, 

jekk wara mewtek ma tkunx tista’ ssejjaħ 

wieħed minnhom biex jgħinek f’dak li 

għandek bżonn? 

X’jiswelek li inti negozzjant tajjeb jekk 

wara mewtek issib li dak li kellek fid-dinja 

ma ħaddimtux tajjeb u ma ħallilekx qligħ għal ruħek? 

X’jiswielek li inti kull fejn tmur tiġi milqugħ minn kulħadd bl-akbar unuri, 

jekk wara mewtek ma jirnexxilekx tiġi milqugħ minn dik li hi l-Bieb tas-Sema 

u li mingħajrha m’hemmx salvazzjoni? 

X’jiswielek li tisma’ dan kollu jekk ma toqgħodx tirrifletti fuqu u min issa 

stess tiddeċiedi li tbiddel ħajtek?” 

 

DIĊEMBRU -  IX-XAHAR TAL-ERWIEĦ 

Ġuża tgħid, “...nitolbu liċ-ċkejkna tarbija li ġiet biex iġġib il-paċi fid-dinja.  

Din it-tarbija divina verament trid tagħti l-paċi lid-dinja imma hawn ħafna nies 

li minflok ma jagħtu kas ta’ din it-tarbija qegħdin anzi jwarrbuha. 

Il-Mulej ma jridx kummiedji ta’ lussu.  Il-Madonna ma kellhiex lussu.  Il-

Milied m’għandniex ngħadduh b’affarijiet ta’ lussu, ta’ piki, ta’ mibegħda 

imma minflok għandna nżommu qalbna nadifa.  Dak li trid is-Sinjura tal-Ħajja 

u dak li ħadt jiena dan il-lejl minn Ġesù ta’ l-Ewkaristija.  Biex jirrenja fil-

qlub il-Mulej Ġesù jrid isib l-imħabba, il-paċi, is-sempliċità u l-indafa fil-qalb 

u fir-ruħ.  Imma dawn l-affarijiet Ġesù qed isibhom biss fil-ftit. 

qalb.”  

 

 

  
Sinjur Alla tal-Eżerċiti ixħet il-ħarsa tiegħek 
fuqi, twarrabx idejk minni u żommni dejjem 
marbut/a mal-volontà mqaddsa tiegħek. 

Mulej, nadurak, imbierkek u nfaħħrek u 
filwaqt li niżżik ħajr tad-doni u l-grazzji li 
inti tajt lil Ġuża Mifsud, nitolbok sabiex bl-
interċessjoni tagħha u ta’ Ommi Marija 
Santissima, taqlagħli din il-grazzja li tant 
nixtieq. Amen. Glorja lill-Missier... 

LAQGĦAT TA’ TALB FIL-GIRGENTI 

 Il-Ħadd 6 u 20 ta’ Ottubru 2024 fil-5.00pm 

 Il-Ħadd 3 u 17 ta’ Novembru 2024 fit-3.30pm 

 Il-Ħadd 1  u 15 ta’ Diċembru 2024 fit-3.30pm 

 Il-Ħadd 5 u 19 ta’ Jannar 2025  fit-3.30pm 

 

MEZZ TA’  KUNTATT: 

 Email: ourladyofconsecration@gmail.com 

 Facebook messenger: Madonna tal-Konsagrazzjoni 

 Indirizz Postali: 16, Triq San Gakbu, Siggiewi 

 

AGĦMLU KUNTATT MAGĦNA JEKK: 

 Taqilgħu grazzji bl-interċessjoni tal-Madonna tal-

Konsagrazzjoni/Girgenti jew bl-interċessjoni ta’ Ġuża Mifsud;  

 Jekk tridu formula sabiex issiru membri tal-Moviment Madonna 

tal-Konsagrazzjoni; 

 Kull meta taħsbu li l-Kumitat jista’ jkun ta’ għajnuna. 

 

AKTAR TAGĦRIF DWAR ĠUŻA MIFSUD U L-GIRGENTI JISTA’ 

JINKISEB MINN: 

 www.ourladyofconsecration.org 

 Facebook - Madonna tal Konsagrazzjoni 

 Youtube - Guza Mifsud 

 Kotba, santi u oġġetti devozzjonali 

 Kopji antiki ta’ dan il-fuljett (ikkonsultaw il-website) 

 

DIKJARAZZJONI 

Il-Bord Editorjali ta’ dan il-fuljett jiddikjara li, bl-ebda mod, ma jrid 

jgħaddi ġudizzju fuq dak li hu soprannaturali fil-fatti msemmija 

hawnhekk.  Dan il-ġudizzju jistennieh mill-Awtorita tal-Knisja 


